
賀賊蘇祿遁走狀

作者：張九齡　唐

本作品收錄於《全唐文/卷0289》

右：高力士宣敕示臣等：曹待宣奏狀，知蘇祿遁走入山出界者。四鎮懸遠，比被侵逼，

將士用命，雖有誅鋤，凶黨尚多，時有抄掠，兵疲矢盡，為弊亦深。今日奔亡，誠是震

懼，聖威及遠，氛沴坐銷。又北庭救兵，當時回旆，不費軍廩，事且無憂。吐蕃縱實西

行，蘇祿不得相應，其敗可必，又無可憂。邊事且寧，不勝慶慰，謹奉狀陳賀以聞。謹

奏。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

